
Udin
PALI DES ROSIS

o dal Beât Beltram 2025

MANIFEST
Muni∫ipi e Cuesture visâ∫, sot capemagne de samblee di popul dal Renc di Udin e compagn de ARLeF, che e je l’Azen∫ie rezonâl dal furlan; invidât il  
Comun e in cunvigne di clapis e prime di dut chê dal moviment dal Fogolâr ∫ivic; compagn, il ∫ircul universitari de Academie dal Friûl, il Club pe Unesco udinês, 
Coordenament chel dal Borc Sta∫ion di une volte, Grup storic chel dal Borc di Praclûs dutun cun Galarie Italian Secret; chi, ai vot di Jugn doi mil e vinçe∫inc, domenie,  
a sîs di sere, tal Marçât Vieri, çalant le Loxe de Capitâl furlane, il locâl Fogolâr ∫ivic al torne juste fûr cul plui famôs pali di tîr al bersai de storie ∫itadine, par arcs o  
balestris, sot l’aniversari dal Beât Beltram, difensôr di Udin e dal Friûl, onorât une volte ance di une biele devo∫ion di rosis lassade col â dai parons dal valôr ma 
significative di tante storie. Ca, dunce, un tîr al bersai figurât, soredut, in simbul, par memoreâ dutis chês tradi∫ions di difese nostranis, che chel Patriarce si à fat patron  
e che nus clamin ancemò vuê, a fin di ben, a parâsi un cul altri: in particolâr chê dai ∫inc cuintîrs pastanâ∫ dal Grant par parâ Furlanie e cheste nestre ∫it ât di tirans e 
invasôrs.

Achì, dunce, i çapitui dal regolament.

I – Judi∫ ugnul di gare al sarà il dean dal Fogolâr ∫ivic di Udin, prof. Alberto Travain, promotôr prin e organi∫adôr de manifesta∫ion, cun dirit di senten∫ie e di de∫ision su 
dut ∫e che al mance.

II – Si scomen∫arà cun ∫inc figuaran∫ di Praclûs dal Grup storic. che al varà ognidun di zavâ di une borse un dadul colôr di un dai ∫inc Cuintîrs e rapresentâ chel tacant le 
contese. I colôrs dai Cuintîrs e saran Arint, Aur, Neri, Ros e Turchin, ispirâ∫ a di chei dal Renc di cumò, che però e àn daûr dute cuante une storie, riferide a Udin e a dut  
il Friûl.

III – Par mût di bersai al sarà, un par Cuintîr, il disen di un garoful, tacât tun vasel par tiare, cui pics e por∫ions di podê marcâ çamps par ogni Cuintîr.

IV – I sfidan∫, par ordin di surti∫ion, e traaran lôr dadul su pal bersai contant i pon∫ sul numar surtît e sul puest li che al larà il dadul. E doplearan i pon∫ li che il lôr  
bersai lu çaparan in plen, che al ûl dî tal mie∫. E xontaran doi pon∫ se e çaparan insot il pic dal lôr Cuintîr, che, çapant, però, le spine, e varan di rispuindi, inalore, sui  
nons furlans des contradis di Udin su tabele storiche dade in consult sôl par mie∫ minût prime de domande, e, se no savaran, pon∫ no xontaran. Se e çaparan chel pic,  
inve∫it, bande infûr, ur valarà un pont. Se, impen, il dadul si poiarà su altris pics bande insot, al sarà pont di mancul; su altris infûr, doi pon∫ di zavâ; mancul trê e saran a  
lâ su pes spinis difûr; mancul cuatri. a lâ fûr dal bersai però tal vasel; mancul ∫inc, fûr ance di chel. 

V – Cheste gare, in prove, e sarà, in discre∫ion dal so Judi∫, di dôs o di trê sele∫ions, sielte declarade in finâl de prime. Ogni sele∫ion e varà trê tornadis e l’ultin rivât a  
fin sele∫ion, o in finâl di tornade, che al disarà il Judi∫ passade la prime, al sarà fûr di gare ma no il so Cuintîr, se cualchidun altri al çaparà il puest, de int convignude. 

VI – Il sfidant dal Cuintîr cun plui pon∫ in finâl al vin∫arà il Pali: une Patriarcine, par d î le bandiere turchine cu le acuile di Aquilee dorade, che le uniche antighe e reste  
propit chê dal patriarce aquileiês Beltram, patron nestri ∫ivic. Il secont che al rive al vin∫arà i bersais, daûr tradi∫ion viere.

VII – Chesç çapitui ca si ju proclame in pla∫e tal lenga∫ storic di Udin ∫itât, vâl a dî il ∫itadin, par memoreâ e rinfuar∫â le lidrîs e le plante di cheste nestre Capitâl furlane.

li de Sçale de Loxe in Marçât Vieri


